
GOUVENE CUOMO KONTINYE VIZIT SOU PWOGRE KONSEY DEVLOPMAN EKONOMIK REJYONAL ETA A
NAN LONG ISLAND

Gouvené a ap Vizite Espas yo pou Wé Pwogreé ki Fét nan Pwojé priyorité Long Island

Jodi a, Gouvené Andrew M. Cuomo te kontinye yon vizit sou Pwogré Konsey Devlopman Ekonomik
Rejyonal (REDC) eta a nan Long Island, kote li te vizite pwojé ki gen priyorite yo pou we, toudabo,
pwogre yo ak enpak ekonomik yo nan rejyon an.

Sa a se dezyém vizit nan vizit Gouvene a ap fe sou Pwogre REDC ki se pati yon evalyasyon plan
devlopman ekonomik estratejik ane pase a ak pwoje pou kreye anpil djob.

Apre vizit sa yo, Long Island REDC te bay yon prezantasyon ofisyel ki montre pwogre yo te fé nan
avansman plan estratejik ak pwojé ane pase yo, ak pwojé ki te apwouve pou ane k ap vini an pou Ekip
Evalyasyon Aplikasyon Estratejik nan Syracuse University.

Gouvene Cuomo di konsa, “New York pa gen yon dimansyon ki adapte avek tout apwoch pou
devlopman ekonomik, epi kounye a nou we avantaj nouvo fason sa a pou panse nan eta a. Pandan ou
kapab wé nan Long Island, konséy rejyonal la te devlope yon plan ki adapte pi byen avek rejyon li, epi
plan sa a ap kreye anpil djob, devlope ekonomi an epitou fe transfomasyon nan katye yo.”

Ko-Prezidan Konsey Rejyonal la, Stuart Rabinowitz, Prezidan Hofstra University, ak Kevin Law, Prezidan
Long Island Association, di konsa, “Ane pase, Konsey Rejyonal Long Island te devlope yon estrateji ki te
konsantre sou devlopman ekonomi lokal nou pou sipote endistri k ap fe efo yo, epitou pou kreye bon
kalite djob pou sitwayen nou yo. Gras ak kalite dirijan Gouvené Cuomo, Gouvene Adjwen Duffy, ak
travay manm Konseéy nou an, nou pran plan sa a nan konsepsyon pou konstwiksyon, epi nou montre
moun Long Island yo kapab travay ansanm pou reyalize yon vizyon yo dako sou li pou kwasans
ekonomik.”

Gouvene a te vizite espas sa yo:

Cold Spring Harbor Lab

Cold Spring Harbor Lab — Woodbury Campus te resevwa yon sibvansyon $2 milyon dola pou
konstwiksyon yon Advanced Therapeutics Facility (Sant Terapetik Avanse) pou agrandi sant rechech
terapi kansé laboratwa y ap rekonét toupatou sou laté. Pwojé a pral kreye 30 nouvo djob, ansanm avék
pos rechéch ki mande anpil ladrés pou ogmante 1.200 anplwaye ki la deja nan laboratwa, epitou pou
ede jwenn $21 milyon dola nan envestisman sekte prive a.

0S| Pharmaceuticals/Astellas

0S| Pharmaceuticals/Astellas, lokate sipo Broad Hollow BioScience Park ki nan SUNY Farmingdale, te
resevwa yon sibvansyon $1.8 milyon dola pou konséve ak agrandi sant rechéch avanse li nan Long Island.
Pwojeé a, ki sipote devlopman espas siplemanté pou byo-enkibaté nan Long Island, ap pemeét yo konséve
113 djob ak kreye 24 nouvo djob, epitou sa ap ede yo jwenn $24 milyon dola nan envestisman sekté
prive a.

D’Addario and Company

D’Addario and Company, yon manifakti katriyem jenerasyon pou enstriman mizik ak akseswa te resevwa
yon sibvansyon $1,9 milyon dola pou sipote kwasans kontini li kom youn nan pi gwo biznis yon fanmi
posede nan Long Island. Pwoje a pral kreye 50 nouvo djob, sa k ap mete kantite total anplwaye
D’Addario a 800, epitou sa ap peémét yo jwenn yon envestisman kapital prive $9 milyon dola pou achte
nouvo machinri ak ekipman pou agrandi operasyon lokal li, epi pou pemeét konpayi an fé konpetisyon pi
byen kont enpotasyon peyi etranje yo.

Gouvene Adjwen Duffy di konsa, “Gouvéne Cuomo te kreye Konsey Rejyonal yo pou sévi kom nouvo
apwoch bezwen eta nou an pou kreye nouvo djob ak opotinite ekonomik. Jodi a se yon opotinite
enteresan pou yon diskisyon lib sou kokennchenn pwogre Konsey Rejyonal yo ap fé nan Long Island ak
toupatou nan eta a, ak etap n ap fé pou pran avantaj nan sikse sa yo pou ane k ap vini an. ”

Prezidan, Direkté Jeneral ak Manm Komisyon Empire State Development, Kenneth Adams, di konsa,
“Pwoje Konsey Rejyonal Gouvéné Cuomo ap retire New York nan yon eta ki rele destwikte kwasans
biznis pou fé li vin yon fasilitaté nouvo biznis ak devlopman djob sekté prive a. Jouk nan premye ane li,
nou te we pwoje ki kreye djob nan Long Island ak toupatou nan eta a komanse pran fom ak peye
dividann nan nouvo pwojé ak aktivite ekonomik pou sipote ekonomi lokal nou yo. ”

Nan premye seri pwojé Konséy Rejyonal la, Long Island te resevwa sibvansyon pou $101.6 milyon dola
nan resous eta a nan pwosesis Aplikasyon Finansman an Gwoup (CFA) pou sipote 62 pwojé. Tout pwoje
yo nan faz egzekisyon, epi yo satisfé premye krite pefomans yo tankou egzekisyon kontra yo avek Eta a.
Pwoje sa yo ap vanse epi yo sipote djob nan endistri debaz yo, tankou envestisman nan sant byoteknik
ak rechéch Long Island ki gen klas mondyal, resous natirel, ak teknoloji kwasans entelijan pou avanse
plan estratejik Konsey la.

Jiska prezan, pwojé priyorite Long Island REDC te apwouve ak bay jou nan ane 2011, pral bay anpil sipo
pou ekonomi lokal la avek kreyasyon plis pase 6.000 djob pémanan ki pa nan domeén konstwiksyon,
epitou y ap jwenn plis pase $81 milyon dola nan envestisman siplemanté sekte prive a.

Ou kapab jwenn rapo pwogre Konsey la ak yon lis konple pwojé priyorite ki apwouve yo sou Enténét nan
sitweb http://regionalcouncils.ny.gov/content/long-island.

Pou jwenn plis enfomasyon sou chak Konsey Rejyonal ak sou plan devlopman ekonomik yo, ale sou
Enténet nan sitweb www.regionalcouncils.ny.gov.

